
1. LATAR BELAKANG 

1.1 Polisi ini bertujuan untuk memberikan kefahaman kepada semua warga 

MDA berkaitan Pengurusan Percanggahan Kepentingan (Conflict of 

Interest).  

1.2 Ketika menjalakan tugas dan amanah sebagai penjawat awam, warga 

Pihak Berkuasa Peranti Perubatan (MDA) mungkin berada dalam situasi 

percanggahan kepentingan yang menyebabkan mereka tidak dapat 

bertindak secara objektif dan telus; sekaligus sukar untuk membuat 

keputusan secara adil dan saksama berkaitan urusan rasmi.  

1.3 Sehubungan dengan itu, semua warga MDA perlu merujuk dan 

mengaplikasikan kepada dasar polisi ini sekiranya berlaku situasi konflik 

percanggahan kepentingan. 

 

2. TUJUAN 

Polisi ini diwujudkan bertujuan untuk memberikan panduan kepada warga 

MDA dalam menangani isu percanggahan kepentingan. 

 

3. APLIKASI NILAI UTAMA BERKAITAN PERCANGGAHAN  

      KEPENTINGAN 

 

Integriti Efektif Profesional Kebersamaan 

Mempunyai sifat jati 

diri yang merangkumi 

keikhlasan, 

keterbukaan, 

ketelusan, amanah, 

benar, berpegang 

kepada prinsip dalam 

menjalankan tugas dan 

tanggungjawab. 

Perkhidmatan atau 

tugasan diselesaikan 

tepat pada waktunya 

serta mengelakkan 

kelewatan dalam 

membuat sebarang 

keputusan bagi 

mencegah 

percanggahan 

kepentingan. 

Mempunyai kepakaran, 

autonomi, komitmen 

dan bertanggungjawab 

dalam menjalankan 

tugas bagi 

mengelakkan konflik 

kepentingan daripada 

berlaku. 

Bergerak bersama dan 

saling melengkapi 

antara satu sama lain 

dalam membanteras 

unsur-unsur konflik 

kepentingan dalam 

tugasan dan 

tanggungjawab. 

4. TAKRIFAN 

PERKATAAN PENERANGAN 

Percanggahan 

kepentingan 

Apa-apa tingkah laku atau cara yang boleh menyebabkan 

pegawai telah membiarkan kepentingan peribadi bercanggah 

dengan kepentingan awam; atau menggunakan kedudukan 

awamnya bagi faedahnya sendiri, saudara atau sekutu. 

 

MDA  Singkatan bagi Pihak Berkuasa Peranti Perubatan yang 

ditafsirkan mengikut Seksyen 3, Akta Pihak Berkuasa Peranti 

Perubatan 2012 [Akta 738]. 

 

Ketua Eksekutif Ditafsirkan mengikut Seksyen 16, Akta Pihak Berkuasa Peranti 

Perubatan 2012 [Akta 738]. 

 

Warga MDA i. Merujuk kepada pegawai dan kakitangan yang 

berkhidmat di MDA sama ada melalui lantikan tetap, 

kontrak, sementara, pinjaman, atau sambilan. 

ii. Juga merangkumi Anggota MDA di bawah Seksyen 4, 

Akta Pihak Berkuasa Peranti Perubatan 2012 [Akta 738]. 

 

Saudara dan 

sekutu 

Merujuk kepada tafsiran “saudara” dan “sekutu” di bawah 

Seksyen 3, Akta Suruhanjaya Pencegahan Rasuah Malaysia 

(ASPRM) 2009 [Akta 694]. 

 

Anggota 

Pentadbiran 

Merujuk kepada tafsiran “Anggota Pentadbiran” di bawah Fasal 

(2), Perkara 160, Perlembagaan Persekutuan. 

 

Pihak ketiga Kontraktor, vendor, pembekal, organisasi, persatuan atau 

mana-mana pihak yang berurusan dengan MDA. 

Urusan rasmi Semua urusan Kerajaan seperti perolehan, kewangan, 

pengurusan sumber manusia, pendaftaran dan pelesenan 

peranti perubatan, penguatkuasaan peranti perubatan, operasi 

dan sebagainya. 

 

5. PEMAKAIAN 

       Polisi ini terpakai kepada semua warga MDA. Polisi ini juga hendaklah dijadikan  

       panduan oleh mana-mana individu atau organisasi yang berurusan dengan     

       warga atau fasiliti MDA. 

 

6. PERNYATAAN DASAR 

 

6.1  MDA sentiasa berusaha memberi komitmen, menerapkan serta 

memperkukuhkan nilai-nilai integriti, efektif, profesional dan kebersamaan 

dalam semua urusan rasmi. 

6.2   Selaras dengan usaha dan komitmen tersebut, warga MDA adalah  

   dilarang untuk:   

i. Mempunyai kepentingan peribadi/kewangan dengan mana-

mana pihak ketiga yang terlibat dengan apa-apa urusan rasmi di 

MDA; 

ii. Menyalurkan apa-apa maklumat terperingkat berkaitan MDA yang 

membolehkan pihak ketiga mendapat manfaat dalam apa-apa 

urusan rasmi di MDA; 

iii. Menjalankan apa-apa bentuk transaksi dengan menggunakan 

akaun peribadi dengan pihak ketiga yang mempunyai urusan 

rasmi di MDA; 

iv. Menerima yuran/komisen/apa-apa barangan bernilai daripada 

pihak ketiga yang mempunyai urusan rasmi di MDA; dan 

v. Menggunakan kedudukan rasmi untuk mengembangkan 

kemajuan kerjaya saudara dan sekutu di MDA. 

7. PENGISYTIHARAN KEPENTINGAN 

 

7.1 Warga MDA yang mempunyai percanggahan kepentingan dalam mana-

mana proses kerja hendaklah mengisytiharkan kepentingannya secara 

bertulis kepada Ketua Jabatan seperti di Lampiran A dan/atau Lampiran 

B. 

7.2 Ketua Jabatan hendaklah menggantikan mana-mana warga MDA yang 

telah mengisytiharkan kepentingannya dengan pegawai yang tidak 

mempunyai kepentingan dalam proses kerja tersebut. 

7.3 Warga MDA yang mempunyai percanggahan kepentingan dan terlibat 

membuat keputusan dalam mana-mana mesyuarat hendaklah 

mengisytiharkan kepentingannya secara lisan kepada mesyuarat serta 

meninggalkan mesyuarat tersebut. 

7.4 Urus setia mesyuarat hendaklah merekodkan pengisytiharan kepentingan 

pegawai dan tindakan pegawai tersebut meninggalkan mesyuarat dalam 

minit mesyuarat. 

8. PERCANGGAHAN KEPENTINGAN OLEH ANGGOTA 

PENTADBIRAN 

 

8.1 Kod Etika Bagi Anggota Pentadbiran dan Ahli Parlimen yang dikeluarkan 

pada Disember 2018 menetapkan bahawa Anggota Pentadbiran dan Ahli 

Parlimen hendaklah memastikan tidak berlaku percanggahan kepentingan 

antara jawatan awamnya dan kepentingan peribadinya. 

8.2 Perkara ini berlaku akibat pengaruh dan kuasa yang ada pada Anggota 

Pentadbiran dan Ahli Parlimen selaku Kerajaan. 

8.3 Anggota Pentadbiran hendaklah mengisytiharkan kepentingan mereka 

sekiranya dalam menjalankan tugas-tugas rasmi, mereka berhadapan 

dengan kepentingan peribadi yang bercanggah dengan kepentingan 

awam. 

9. PEMATUHAN 

 

9.1 Kegagalan atau keengganan warga MDA mematuhi garis panduan ini 

boleh disifatkan sebagai ingkar perintah dan dikenakan tindakan tatatertib 

di bawah Peraturan-Peraturan Pegawai Awam (Kelakuan dan Tatatertib) 

1993 atau Akta Badan-Badan Berkanun (Tatatertib Dan Surcaj) 2000 [Akta 

605]. 

9.2 Pelanggaran garis panduan ini oleh pihak ketiga akan dimaklumkan 

kepada Perbendaharaan Malaysia, Suruhanjaya Pencegahan Rasuah 

Malaysia (SPRM), Suruhanjaya Syarikat Malaysia (SSM) atau mana-mana 

Badan Pengawal berkaitan untuk tindakan. 

 

 10. PERTANYAAN DAN PELAPORAN  

 

Sebarang pertanyaan atau pelaporan pelanggaran terhadap polisi ini boleh 

dikemukakan melalui saluran berikut: 

 

 Ketua Eksekutif 

 Pihak Berkuasa Peranti Perubatan (MDA), 

 Kementerian Kesihatan Malaysia, 

 Aras 6, Prima 9, Prima Avenue II, 

Blok 3547, Persiaran APEC,  

63000 CYBERJAYA. 

 (u.p.: Ketua Unit Integriti) 

 

 E-mel: integriti@mda.gov.my 

11.  PENUTUP 

 

11.1 Diharapkan dengan pewujudan Polisi ini, pegawai MDA dapat 

mengelakkan diri daripada berada dalam keadaan konflik dan krisis antara 

kepentingan awam dengan kepentingan peribadi dan seterusnya mampu 

menutup sebarang ruang dan peluang perlakuan rasuah di MDA. Polisi ini 

juga dapat dijadikan panduan kepada semua pihak yang berurusan 

dengan MDA. 

11.2 Sebarang pertanyaan berkaitan polisi ini boleh dikemukakan kepada Unit 

Integriti, Pihak Berkuasa Peranti Perubatan (MDA). 

12. RUJUKAN 

 

1. Perlembagaan Persekutuan 

2. Akta Suruhanjaya Pencegahan Rasuah Malaysia 2009 [Akta 694] 

3. Akta Badan-Badan Berkanun (Tatatertib dan Surcaj) 2000 [Akta 605] 

4. Akta Pihak Berkuasa Peranti Perubatan 2012 [Akta 738] 

5. Peraturan-Peraturan Pegawai Awam (Kelakuan dan Tatatertib 

1993/P.U.(A) 395/1993) 

6. Kod Etika Bagi Anggota Pentadbiran Dan Ahli Parlimen, Jabatan Perdana 

Menteri yang dikeluarkan pada Disember 2018 

7. Polisi Pengurusan Percanggahan Kepentingan KKM 

 

 

 

 

 

 

 

 

 

 

 

 

 

 



 

Lampiran A: Borang Aku Janji Pengurusan Percanggahan Kepentingan 

 

 

 

AKU JANJI PENGURUSAN PERCANGGAHAN KEPENTINGAN 

1. Saya …………………………………………………………………………………. 

No. Kad Pengenalan ………………………………………. dengan ini mengaku bahawa saya 

tidak mempunyai apa-apa percanggahan kepentingan yang melibatkan saudara dan sekutu 

(merujuk kepada tafsiran dalam Akta SPRM 2009 – Akta 694) semasa menjalankan tugas 

rasmi di Pihak Berkuasa Peranti Perubatan (MDA). 

2. Saya juga berjanji bahawa sekiranya saya mempunyai percanggahan kepentingan dalam 

mana-mana tugas rasmi, saya hendaklah mengisytiharkan kepentingan tersebut secara 

bertulis kepada Ketua Jabatan dan menarik diri daripada terlibat dalam urusan rasmi 

berkenaan. 

3. Saya akur sekiranya mengingkari janji ini atau didapati telah memberikan maklumat palsu 

untuk menutup kepentingan semasa menjalankan tugas rasmi, saya boleh dikenakan 

tindakan tatatertib mengikut Peraturan-Peraturan Pegawai Awam (Kelakuan Dan 

Tatatertib) 1993 atau Akta Badan-Badan Berkanun (Tatatertib Dan Surcaj) 2000 [Akta 605]. 

 

Tandatangan Pegawai : 

Nama :_______________________________ 

Jawatan :_______________________________ 

Bahagian / Cawangan / Unit :_______________________________ 

Tarikh :_______________________________ 

 

NOTA: Borang ini hendaklah diserahkan semula dan direkodkan oleh Unit Integriti MDA. 

 

 

 

 



 

 

Lampiran B: Borang Pengisytiharan Percanggahan Kepentingan 

 

 

 

BORANG PENGISYTIHARAN PERCANGGAHAN KEPENTINGAN 

 

Saya ___________________________________________ No. Kad Pengenalan 

__________________________ dengan ini mengisytiharkan bahawasanya saya mempunyai 

kepentingan secara langsung atau tidak langsung dalam proses kerja atau perkara yang 

menimbulkan atau boleh menimbulkan percanggahan kepentingan dengan tugas-tugas saya 

sebagai pegawai/kakitangan/Anggota MDA. Butir-butir proses kerja atau perkara berkenaan 

dinyatakan seperti berikut: 

Individu/Syarikat/Organisasi bernama: 

_______________________________________________________________________ 

adalah merupakan: ________________________________________________________ 

Individu/Syarikat/Organisasi di atas terlibat dalam/ada membuat permohonan 

_______________________________________________________________________ 

dan saya (kaitannya dengan proses kerja pegawai/kakitangan/Anggota di MDA): 

_______________________________________________________________________________

_______________________________________________________________________________ 

Saya dengan ini memohon agar dikecualikan daripada terlibat dalam apa-apa proses kerja yang 

berkaitan dengan permohonan atau urusan di atas. Saya mengaku bahawa maklumat yang diberikan 

di atas adalah benar dan betul. 

Tandatangan  :__________________________________ 

Nama :__________________________________ 

No. Kad Pengenalan :__________________________________ 

Tarikh  :__________________________________ 

 

NOTA: Borang ini hendaklah diserahkan semula dan direkodkan oleh Unit Integriti MDA. 

 


